Sultan Selangor Buka Puasa Bersama Rakyat Di Taman Medan

PETALING JAYA, 8 Ogos (Bernama) -- Sultan Selangor Sultan Sharafuddin Idris Shah
berkenan menyampaikan sumbangan Hari Raya kepada anak yatim, ibu tunggal dan
saudara baru sebelum berbuka puasa bersama rakyat di Masjid Nurul Ehsan, Taman Medan
di sini Rabu.

Seramai 196 orang anak yatim, 32 ibu tunggal, dan 70 saudara baru menerima sumbangan
itu. Majlis dianjurkan oleh Kumpulan Gapuna dan Jabatan Agama Islam Selangor.

Turut hadir Menteri Besar Selangor, Tan Sri Abdul Khalid Ibrahim dan Pengerusi Gapuna
Tan Sri Abdul Halim Ali.

Baginda serta para hadirin kemudian menunaikan solat Maghrib, Isyak, dan Tarawih
berjemaah.

